Unidade 1:              Desenvolvemento e grandes temas da filosofía gregai
1. Orixe da filosofía: a filosofía xorde na Grecia ao redor do século VI a.C. caracterizada por:

· Sociedade aristocrática, agrícola e guerreira. Aparición de dúas clases diferenciadas:

· Nobres.

· Pobo.

· Non tiñan libros sagrados nin un sistema educativo organizado: o papel educador o tiñan os poetas, en especial Homero.

Os homes comezaron a preguntarse o por que das cousas, intentaron coñecer a realidade, ata o último fundamento da natureza.


2. Principais momentos da filosofía grega: 

2.1. A filosofía pesocrática: comezos do século VI a.C.- mediados do século V a.C. É un período da filosofía grega que se denomina cosmolóxico porque se estuda ao home en función do cosmos. Cada un responde de distinta maneira á pregunta: ¿Cal é o arché da physis?

2.1.1. A escola de Mileto:
· Tales: o seu arché é o auga, porque na terra todo se reduce á auga; é o alimento de todas as cousas e ademais nela transfórmanse os distintos estados.
· Anaximandro: o seu arché é o apeirou (indeterminado, inexplicable, indefinido), porque isto (o arché) non pode ser algo material.
· Anaxímenes: o seu arché é o aire, porque o primeiro de todo é que a terra flota no aire, e ademais o home vive mentres respira e morre cando deixa de facelo.
2.1.2. A escola pitagórica:                                Pitágoras = números
Constituída polos seguidores de Pitágoras. Dende un punto de vista cosmolóxico falaban dunha harmonía e unha orde do universo dándolle importancia á estrutura matemática do cosmos, polo que o seu arché é o número. Dende o punto de vista antropolóxico defenden a inmortalidade da alma polo que din que deben purificarse, isto vai influír en Platón.
2.1.3. A escola de Éfeso: Heráclito:
O seu arché é o lume.Heráclito elabora a primeira concepción dialéctica da realidade. Afirma que a realidade está en constante transformación, en continuo movemento, devir. Baséase na frase grega “todo flúe, nada permanece”, para afirmar que “non se pode un bañar dúas veces no mesmo río”. A súa importancia na filosofía é pola defensa dos sentidos que o que captan é a harmonía.

2.1.4. A escola de Elea:
O seu arché é o “SER”. Parménides fala de dúas vías de coñecemento:

· Vía da verdade: considera que a razón é o único camiño para chegar ao ser.

· Vía da opinión: afirma qe o que nos ofrecen os sentidos son simples aparencias.

Afirma que a verdade está no ser. O que hai ten que ser único, indestrutible, inmóbil, inenxendrado e eterno e estas son as características do ser para Parménides. Afirma que o movemento e a pluralidade son irracionais e ilusorios.

Heráclito e Parménides contrapóñense
Zenon: discípulo de Parmenídes, autor de “aporías” (argumentos que parecen lóxicos pero que son contraditorios) para defender a Parménides, para demostrar que non existe movemento nin pluralidade. As súas aporías máis famosas son as que van en contra do movemento (corredor que cruza o estadio, Aquiles o dos pés veloces e a tartaruga, o arqueiro que lanza a frecha...) que nunca chega ao seu destino porque non se pode percorrer un espazo infinito nun tempo finito.

Houbo filósofos que se opuxeron dicindo que o movemento se demostraba andando, mais respondeu que a razón demostra que non hai tal movemento, que os sentidos nos enganan.

2.1.5. A escola pluralista: Chámase así porque defende varios archés. Pretenden unir a Heráclito e a Parménides.

· Empédocles: Ten por unha banda principios do ser (Parménides) que posúen as características de eternidade, indestrutibilidade e inenxendrabilidade. Os obxectos orixinaríanse coa mestura dos catro elementos gregos: lume, auga, terra, aire (que son o seu arché) e se destrúen cando deciden separarse, pero eles permanecen sempre. Por outro lado ten principios do devir (Heráclito): o amor que fai que os catro elementos anteriores se unan, e o odio, que fai que se separen.
· Anaxágoras de Clazómene: Ten principios do ser (Parménides) eternos, indestrutíbeis e inenxendrábeis. O seu arché son as homeomerías (sementes), o seu número é infinito e a súa mestura forma o obxectos e a súa separación os destrúe. E ten principios do devir (Heráclito), o NOUS ou mente ordenadora que pon en movemento as homeomerías. Este concepto vai influír moito en Platón, demiurgo.
· Demócrito: fundador do atonismo. Ten principios do ser (Parménides). Os átomos constitúen o seu arché e o seu número é ilimitado. Afirma que as todo cambio nas cousas consiste nun movemento dos átomos. Por outra banda ten principios do devir (Heráclito) que sostén que os átomos se moven en tornado por azar.
2.2 A filosofía da Ilustración grega: segunda metade do século V a.C. Neste momento prodúcese un cambio de intereses intelectuais no mundo grego. Os pensadores da época adicáronse ao estudo de cuestións relacionadas co ser humano:

· A educación.

· A moral.

· A política.

É o período da filosofía grega que se denomina antropolóxico. Esta filosofía está representada por:

2.2.1. Escola dos sofistas: Tradúcese como “hábil enganador”, pois argumentaban a favor do que o oínte quería escoitar. Manteñen que as institucións que regulan a convivencia son froito dun acordo e non da natureza, porque de ser así serían universais e non é así. Polo tanto, defenden:

· Relativismo moral: a verdade non é absoluta senón que é relativa a quen a coñeza.
· Escepticismo: non podemos estar seguros de nada.
2.2.2. Socrates: estableceu que a felicidade dependía da virtude, e esta do coñecemento. Opúxose ao relativismo dicindo que existen valores morais absolutos, independentes das crenzas de cada comunidade. O método que emprende é o diálogo, que consta de dúas partes:

· A ironía: facer preguntas ata que o interlocutor percibe a súa ignorancia.

· A maiéntica: seguir facendo preguntas ata sacar a verdade que está dentro de cada un.

A súa doutrina denomínase Intelectualismo ético ou moral. Sostén que o que fai o mal é porque non coñece o ben, e polo tanto, en lugar de cárceres debería haber escolas. Todo isto ía en contra dos sofistas e das autoridades do momento, polo que foi condenado a morte. Entre os seus discípulos destaca Platón.

Unidade 2:                                                  Platóni

1. Contextualización: 427 a.C. – 349 a.C. Nace en Atenas nunha familia aristocrática co nome de Aristocles, a comezos da guerra do Peloponeso entre Atenas, que defendía a democracia, e Esparta, que loitaba pola aristocracia e que acabou vencendo e impoñendo o goberno dos 30 tiranos, entre os que había dous tíos seus.

Cando tiña 20 anos coñece a Socrates, convertérase no seu mellor discípulo. Contempla como o acusan e condenan por un crime que non cometeu, todo isto durante a restauración da democracia, o que fai que se desilusione da política afirmando: “Non remataran os males para o home ata que cheguen os verdadeiros filósofos ao poder”, a partir do que se observa unha filosofía con finalidade política.

A súa obra evoluciona durante cinco períodos:

· Diálogos Socráticos de Xuventude: Protágoras.

· Diálogos de Transición: Gorgias.

· Diálogos de Madurez: A República, Fedón, Banquete.

· Diálogos Críticos: Parménides.

· Diálogo de Senectude: Timeo.

A Platón situámolo no racionalismo filosófico pola súa defensa da razón fronte aos sentidos.

2. Teoría das Ideas: Idea en grego significa visión, e visión, a súa vez, dúas cousas: o feito de ver unha cousa e o aspecto que ofrece ao vela, forma.

Idea = Forma (eidos) = Ser
Platón afirma que só na Idea, o ser, reside a verdade. O obxecto verdadeiro coñecemento ten que ser estable e permanente (oponse ao devir de Heráclito) nin pode ser relativo (oponse aos sofistas). Defende a Parménides, pois o seu obxecto e a razón e non os sentidos.

Características das Ideas: inenxendrábeis, eternas, indestrutíbeis, inmutábeis... e só se poden captar a través da razón.

A súa función é garantir a verdade do coñecemento. As Ideas non son conceptos, pensamentos, son realidades que existen con independencia das cousas, o que supón que para planto exista unha dualidade de mundos:

· Mundo das Ideas ou intelixible: real, universal, estábel, e só se chega a el a través da razón.
· Mundo dos sentidos ou sensíbel: é unha copia, particular, sometido a cambios e movementos que é o que captamos a través dos sentidos.
Se as cousas que vemos no mundo dos sentidos son imitacións, o coñecemento sensíbel non pode ser verdadeiro porque os sentidos nos enganan. Platón afirma que para alcanzar a verdade hai que purificar a alma para contemplar o mundo das Ideas (Pitágoras).

Xerarquía das Ideas: non todas as Ideas teñen o mesmo valor. Existe unha xerarquía: hai tres supremas realidades: Ben en si, Xustiza en si e Beleza en si.

2.1. ¿Como xorde en Platón a teoría das Ideas?: xorde dende dous puntos de vista:

· Punto de vista lóxico: Como Socrates, Platón tamén afirma que hai conceptos universais, pero non só aplicábeis ao mundo da ética, senón a todos os ámbitos, son as Ideas.
· Punto de vista cronolóxico: a teoría das Ideas non está en Platón dende o principio, aparece por primeira vez nos diálogos de madurez.
2.2. ¿Como chega o home a coñecer as Ideas?      ¿De onde ven o coñecemento?

Teoría da Reminiscencia ou anamnese: as Ideas, para Platón, non se adquiren a través do pensamento ou a reflexión, senón que a alma xa tiña de antes eses coñecementos, contempladas en períodos anteriores á nosa existencia cando estaba no Olimpo xunto aos Deuses. Unha vez que a alma se pon en contacto co corpo (mito da caverna) dáse conta das Ideas, lembrándose delas, pero xa estaban en nós. Así asegura que “Coñecer é lembrar”. Esta é a Teoría da Reminiscencia, que afirma que o coñecemento é a priori e que non aprendemos nada novo, senón que imos recordado, o coñecemento é ignato.
2.3. Mito da caverna:
3.Cronoloxía ou filosofía da natureza: Para Platón a natureza non pode orixinar a través da física, polo que se opón as teorías materialistas dalgúns pesocráticos. Segundo el, máis alá das cousas existe a razón, unha intelixencia ordenadora que denomina Demiurgo (Nous de Anaxagoras). O demiurgo constituíra a natureza dacordo coas Ideas de Ben en si e Beleza en si, é un intermediario entre o mundo das Ideas e o mundo dos sentidos. A natureza está ordenada polo demiurgo segundo un número de Ideas que se repite, e que se non existira a natureza sería caótica, deste xeito será a copia das Ideas. Platón afirma que que é unha ordenación racional  xa que a natureza non se adapta a orde imposta, senón que tende ao caos e é necesaria a intervención do demiurgo para manter a orde. Polo tanto Platón parte dun dualismo inicial entre o mundo intelixíbel e o mundo sensíbel que ten que ordenar o demiurgo:

· Artífice divino: demiurgo.

· Modelo eterno: mundo das Ideas.
· Masa material, móbil e caótica: natureza, mundo dos sentidos.

¿Cal é o arché da physis para Platón?

As Ideas, que teñen as mesmas características que o ser de Parménides.

